
A LEI DE FOMENTO DA INTEGRACION DE
COOPERATIVAS E DOUTRAS ENTIDADES
ASOCIATIVAS DE CARACTER AGROALIMENTARIO

Maria Luisa CABELLO LOPEZ

1. INTRODUCCION

O asociacionismo agrario, como fendmeno xeral, e as cooperativas en
particular, son protagonistas do gran cambio experimentado no sector agroa-
limentario espafiol, contribuindo & vertebracion do territorio, ao dar continui-
dade 4 actividade agraria, fomentando o emprego rural e tendo unha especial
capacidade para ser motor de desenrolo econémico e social, favorecendo, por
tanto, a viabilidade e sostenibilidade das nosas zoas rurais.

Se trata, sen embargo, dun sector que se caracteriza por unha forte ato-
mizacion, que esta a provocar que as entidades que forman parte do mesmo,
incluso as millor estructuradas, no vexan rentabilizados os seus esforzos e
inversidns. Faise necesario, neste senso, por en marcha medidas que fomenten
a integracidn e a potenciacidon de grupos comercializadores de base coopera-
tiva e asociativa, con implantacion e ambito de actuacion superior ao dunha
comunidade auténoma, que resulten capaces de operar en toda a cadea agroa-
limentaria, tanto nos mercados nacionais como nos internacionais, € que con-
tribuan a millorar a renta dos agricultores, consolidando asi un texido indus-
trial agroalimentario nas nosas zonas rurais.

Con este plantexamento, expresamente recollido no seu Predambulo, vense
de aprobar a Lei 13/2013, de 2 de agosto, “de fomento da integracion de
cooperativas e doutras entidades asociativas de cardcter agroalimentario”
(Boletin Oficial do Estado do 3 de agosto de 2013; correccion de erros no de
18 de setembro); Lei que se estructura en cinco Capitulos con seis artigos,

unha disposicion adicional, unha disposicidn transitoria e cinco disposicions
finais. Nesta norma, para correxir as desvantaxes que provoca a aludida ato-
mizacion, o Goberno fixase “como un exe prioritario de actuacion o impulso
e fomento da integracion cooperativa e asociativa, na conviccion de que favo-
recera a competitividade, o redimensionamento, a modernizacion e a interna-
cionalizacion” das entidades do sector, “no marco das reformas estructurais
para millorar a economia e competitividade do pais”.

2. O CONTIDO PROPIAMENTE DITO DA LEI 13/2013

O Capitulo I (“Disposicions xerais”) establece, nos artigos 1 e 2, o obxeto,
o ambito de aplicacion e os fins da Lei. Respecto do primeiro, sinala o artigo
1, apartado primeiro, que o mesmo consistird en “fomentar a fusion ou inte-
gracion das cooperativas agroalimentarias e doutras entidades de natureza
asociativa mediante a constitucion ou a ampliacion de entidades asociati-
vas de ambito supra-autonomico”, instrumentando, no seu caso, as medidas
necesarias para obter un tamafio adecuado que lles permita alcanzar os fins
descritos na Lei, que logo veremos.

O apartado segundo deste mesmo artigo dispon que a Lei serd de apli-
cacion as entidades asociativas agroalimentarias calificadas de prioritarias, a
aquelas entidades asociativas que as integran, no seu caso, asi como aos pro-
ductores individuais, xa sexan persoas fisicas ou xuridicas, que forman parte
das mesmas.

Aos efectos da Lei, seran entidades asociativas “as sociedades cooperati-
vas, as cooperativas de segundo grao, os grupos cooperativos, as sociedades
agrarias de transformacion, as organizacions de productores con persona-
lidade xuridica propia, recofiecidas de acordo ca normativa comunitaria no
ambito da Politica Agraria Comun e as entidades civis ou mercantis, sempre
que mdis do cincoenta por cento do seu capital social perteneza a sociedades
cooperativas, a organizacions de productores ou a sociedades agrarias de
transformacion. No caso de que estas entidades economicas tefian a forma
de sociedade andonima, as suas accions deberan ser nominativas” (apartado
terceiro do artigo 1).

Polo que fai aos “fins” cuia consecucion pretende a Lei, o artigo 2 apunta
os seguintes: a) Fomentar a agrupacion dos primeiros eslabons que conforman
a cadea alimentaria, mediante a fusion ou integracion das entidades asociati-
vas, con obxeto de favorecer o seu redimensionamento, millorar a sia com-
petitividade e contribuir 4 posta en valor das stias produccidns; b) millorar a

formacion dos responsables na gobernanza e xestion de ditas entidades, en
especial nas novas ferramentas e instrumentos de xestion; c¢) contribuir 4 mil-
lora da renta dos productores agrarios integrados nas entidades asociativas;
e d) favorecer a integracion dos productores en entidades asociativas priori-
tarias, asi como en calquera das entidades asociativas previstas no apartado
terceiro do artigo 1, xa apuntado, a fin de millorar a sua posicion no mercado
e a stia participacion no proceso de valorizacion e comercializacion dos seus
productos.

Coma ¢ l6xico, as medidas que se arbitren para alcanzar os fins sinalados
“se exercitaran de conformidade co Dereito Comunitario que resulte de apli-
cacion, en particular a normativa de axudas publicas,e cas normas e princi-
pios recollidos na Lei 15/2007, de 3 de xullo, de Defensa da Competencia”
(apartado segundo do artigo 2).

O artigo 3, tnico que integra o Capitulo II ("Entidades asociativas prio-
ritarias), no seu apartado primeiro, enumera unha serie de requisitos, en
concreto cinco, para que unha entidade asociativa poda ter a consideracion
de prioritaria: a) Ser entidade asociativa agroalimentaria das dispotas no xa
citado apartado terceiro do artigo 1; b) ter implantacion e un ambito de actua-
cion de caracter supra-autondémico; c¢) levar a cabo a comercializaciéon con-
xunta da totalidade da produccion das entidades asociativas e dos productores
que as compoiien; d) que a facturacion da entidade asociativa solicitante, ou
a suma das facturacions das entidades que se fusionan ou integran, alcance,
alomenos, a cantidade que se determine regulamentariamente; e) constar
expresamente nos estatutos ou disposicions reguladoras correspondentes as
distintas entidades que compoiien a entidade asociativa prioritaria, asi como
nos de esta entidade, a obriga dos productores de entregar a totalidade da
sua produccion, para a stia comercializaciéon en comun; e f) os estatutos ou
disposicions reguladoras da entidade asociativa prioritaria e das entidades que
a integran deberan contemplar as necesarias previsions para garantir aos seus
productores asociados o control democratico do seu funcionamento e das suas
decisions, asi como para evitar a posicion de dominio dun ou varios dos seus
membros.

Contintia o apartado segundo sinalando que “a solicitude da entidade inte-
resada, o Ministerio de Agricultura, Alimentacion e Medio Ambiente proce-
dera ao recofiecemento da entidade asociativa prioritaria, conforme ao pro-
cedemento que se estableza regulamentariamente”. As entidades asociativas
agroalimentarias recofiecidas como prioritarias, as entidades que as integren e
os productores que formen parte das mesmas, que non cumpran cos requisitos

esixidos para manter a sua condicion, non poderan beneficiarse das axudas e
beneficios previstos nas normas reguladoras da stia concesion. Tamén regula-
mentariamente se determinara a forma e condicions na que se deba acreditar
o mantefiemento dos requisitos e as consecuencias da sua perda (apartado
terceiro do artigo 3).

Tendo en conta que, en calquer caso, seria convinte incluir un réxime tran-
sitorio para os casos nos que as entidades socias dunha entidade asociativa
prioritaria non manteflan o principio de exclusividade nas stias entregas, o
Lexislador ten introducido na Lei unha disposicion transitoria Uinica ao efecto
[“Reéxime transitorio do artigo 3.1 ¢)”]: “Regulamentariamente se estable-
cerd un periodo transitorio a efectos de cumprir o previsto no apartado c)
do artigo 3.1 desta Lei, para as entidades asociativas que non cumpran co
previsto no mesmo, no momento da solicitude do seu recofiecemento e inscrip-
cion no Rexistro Nacional de Entidades Asociativas Prioritarias”™.

Si transcorrido dito periodo continia habendo entidades asociativas que
non entregan a totalidade da sua produccion comercializable 4 Entidade Aso-
ciativa Prioritaria na que estan integradas, “ditas entidades e os socios que as
comporien perderan os beneficios que poideran corresponderlles en aplica-
cion do establecido no Capitulo 11l (que vemos a continuacion)”.

Asimesmo, a Entidade Asociativa Prioritaria debera someterse a un novo
procedemento de recofiecemento para determinar que, contando exclusiva-
mente cas entidades que si entregan a totalidade da sta produccion, cumpre o
conxunto de condicidns establecidas no antes mencionado artigo 3. No caso
de que estas condicions non se cumpran, dita Entidade perdera a condicion de
prioritaria.

O Capitulo I (“Axudas e beneficios previstos™), que consta dun Unico
artigo, o 4, refirese 4s axudas e beneficios previstos ante as diferentes situa-
cions de preferencia tanto das entidades asociativas resultantes como das que
as integran e o seus productores.

En concreto, as entidades asociativas recofiecidas como prioritarias pode-
ran ter preferencia, de acordo ca normativa especifica contida nas bases
reguladoras de cada convocatoria, na concesion de subvencions e axudas en
materia de inversions materiais ou inmateriais destinadas a millorar os proce-
dementos de xestion e comercializacion; no acceso a actividades formativas e
de cooperacion; en materia de internacionalizacion, de promocion e de [+D+i;
no acceso as linas ICO de financiacion preferente, que especificamente se
establezan, ou outras das que poidan ser beneficiarias, asi como nas actuacions

contempladas nos Programas de Desenrolo Rural, a favor da competitividade,
a transformacion e a comercializacion; e en calesquera outras que para estes
mesmos fins se determinen regulamentariamente.

Pola stia banda, as entidades asociativas integradas en entidades asociativas
recofiecidas como prioritarias poderan ter preferencia, de acordo ca normativa
especifica contida nas bases reguladoras de cada convocatoria, na concesion
de subvencions e axudas en materia de inversions materiais ou inmateriais
destinadas a millorar os procedementos de xestidn e transformacidn; no acceso
a actividades formativas e de asistencia técnica; nas contratacions de poélizas
que poidan establecerse para estas entidades no marco do Sistema de Seguros
Agrarios Combinados; no acceso a programas ou actuacions en [+D+i e en
novas tecnologias, enfocadas especificamente & millora da competitividade, a
transformacion e a comercializacion; ou en calesquera outras que para estes
mesmos fins se determinen regulamentariamente.

No que fai aos productores agrarios que formen parte de entidades asocia-
tivas prioritarias ou das entidades asociativas que as compoiien, poderan ter
preferencia, dacordo ca normativa especifica contida nas bases reguladoras de
cada convocatoria, na concesion de subvencions e axudas para millorar a sta
competitividade e orientar a sia produccion ao mercado no marco da entidade
asociativa prioritaria da que formen parte, respecto aos productos para os que
ten sido recofiecida; e en calesquera outras que para estes mesmos fins regula-
mentariamente se determine.

Coma ¢ obvio, a citada preferencia a establecer na normativa especifica
contida nas bases reguladoras de cada convocatoria non podera ter caracter
absoluto. Tamén debera quedar garantido nas bases que non existira discrimi-
nacion no acceso as axudas e subvencions destinadas as entidades e produc-
tores, con independencia de cal sexa a organizacion, entidade ou asociacion a
través da cal sexan tramitadas ou xestionadas.

O Capitulo IV da Lei 13/2013 (“Rexistro Nacional de Entidades Asocia-
tivas Prioritarias”) tamén consta dun Unico artigo, o artigo 5. A través do
mesmo se crea no Ministerio de Agricultura, Alimentacién e Medio Ambiente,
adscrito a Direccion Xeral da Industria Alimentaria, un Rexistro Nacional de
Entidades Asociativas Prioritarias, no que se inscribiran as entidades desta
natureza recofiecidas dacordo co establecido no texto que analizamos e no seu
futuro regulamento de desenrolo.

As inscripcions neste Rexistro se realizaran a peticion da entidade asocia-
tiva prioritaria ¢ unha vez comprobado polo Ministerio o cumprimento dos

requisitos establecidos. Sendo asi, parece 16gico que a norma prevea que os
responsables das entidades asociativas prioritarias vendran obrigados a comu-
nicar ao Ministerio os cambios que poideran afectar 4 siia condicidon de prio-
ritarias cando se produzan. Adicionalmente, con caracter anual, procederan
tamén a actualizar a relacion de productores que forman parte das mesmas.

O artigo 6 completa por si solo o Capitulo V (“Financiacion das xyudas e
a colaboracion das Comunidades Autonomas’). Tratase dun artigo breve que
comeza pofiendo de manifesto que as axudas as que se refire a Lei poderan ser
financiadas pola Administracion Xeral do Estado e polas das Comunidades
Autdénomas.

Nesta idea, o Ministerio de Agricultura, Alimentacion e Medio Ambiente
presentara na Conferencia Sectorial que corresponda por razéon da materia o
“Plan Estatal de Integracion Asociativa”, no que se incluiran as actuacions e
dotacions previstas polo Departamento para impulsar a aplicacion da Proyecto
de Ley, asi como as actuacions previstas, neste mesmo senso, polas distintas
Comunidades Autonomas. Incluira este plan un balance dos logros que vaian
alcanzando.

3. A MODIFICACION DA LEXISLACION
COOPERATIVA ESTATAL

Para contribuir a facilitar de modo particular o desenrolo do sector coope-
rativo en Espafia, que na actualidade presenta un importante potencial econo-
mico con mais de cen mil empleos directos, requirese, a xuizo do lexislador,
unha importante ampliacion dos seus fins e actividades, o que sup6n unha
revision da sta regulacion basica, tanto de indole sustantiva como fiscal. Estas
medidas, contina o Lexislador, faran posible un millor desenrolo das stas
posibilidades de xeracion de emprego, para o cal a normativa legal debe ofre-
cerlles a posibilidade de facerse cargo de actuacions e servizos que repercutan
en beneficio do territorio rural e da sia poblacién, ao mesmo tempo que lles
permita ampliar o seu desenrolo empresarial aos efectos de acadar unha maior
dimension.

Con este plantexamento, ¢ a través das disposicions derradeiras segunda
e terceira da Lei 13/2013, se introducen modificacions na Lei 27/1999, de
16 de xullo, de “Cooperativas” (concretamente, en tres dos seus artigos), e
na Lei 20/1990, de 19 de decembro, “sobre réxime fiscal das Cooperativas”
(soamente en un dos seus artigos).

3.1. A modificacion da Lei 27/1999, de “Cooperativas”, a través da
disposicion derradeira segunda.

A disposicion derradeira segunda da Lei 13/2013 modifica os artigos 6, 56
e 93 da Lei Estatal de Cooperativas. No que respecta ao artigo 6 (“Clases de
cooperativas™), daselle unha nova redaccion, incluindo tamén un novo apar-
tado, o segundo. En efecto, no seu apartado primeiro, que enumera as distintas
clases de sociedades cooperativas de primer grao, se sustitue el termo “coope-
rativas agrarias” pola expresion “cooperativas agroalimentarias”; modifica-
cion ésta que, conforme a Exposicion de Motivos da Lei que nos ocupa, “faise
extensiva a todos os casos en que apareza o nome de cooperativa agraria nos
artigos da Lei 27/1999, de 16 de xullo”.

No novo apartado segundo se sinala que “os Estatutos das cooperativas de
segundo grao poderan calificar a éstas conforme a clasificacion do apartado
anterior, sempre que todas as cooperativas socias pertenezan d mesma clase,
aniadindo en tal caso a expresion «de segundo grao»”.

Con esta modificacion persiguese o obxetivo, recofiecido polo propio
Lexislador estatal na Exposicion de Motivos da Lei 13/2013, de millorar a
definicion das clases de cooperativas agrarias na sua denominacién actual
para adaptalas 4 sua realidade econdémica e social, adaptacion que tamén se
persigue respecto das cooperativas de segundo grao.

Pola sua parte, co obxetivo de contribuir & consolidacion das asociacio-
nes de cooperativas e en relacion cas aportacions ao Fondo de Educacion e
Promocién, se modifica o apartado segundo do artigo 56 (“Fondo de Edu-
cacion e Promocion”), permitiendo que ditas aportacions se realicen a favor
da unidén ou federacion de cooperativas na que esté asociada cada concreta
sociedade cooperativa, para o cumprimento das funcions que a Lexislacion
lles tefia encomendadas na medida en que sexan coincidentes cas propias de
ditos fondos.

Por ultimo, na nova redaccion do artigo 93 (“Obxeto e ambito” das coo-
perativas agrarias, agora agroalimentarias) se incluen, dentro da definicion
de cooperativa agroalimentaria, as persoas titulares de explotacions agricolas,
ganadeiras ou forestais en réxime de titularidade compartida.

Dentro do seu obxeto, destacase a sua implantacion ou actuacion no medio
rural. Se incide no dmbito de actuacion da cooperativa agroalimentaria, de
forma que, ademais de incidir na actividade especificamente agraria, tamén
acttie en razon a sua implantacion no medio rural, ao tempo que se puntualiza

que as actividades da cooperativa afecta tanto aos seus productos, como aos
dos seus socios.

A maiores resaltase a actuacion das cooperativas agroalimentarias no
entorno territorial e social propio da stia ubicacion, diversificando a sta activi-
dade en beneficio dos seus habitantes tanto socios coma terceiros non socios.
Respecto das actividades que poderan desenrolar se aclara o réxime de opera-
cions con terceiros, dispofiendo que o volume destas non supere o cincoenta
por cento do total das que procedan das explotacions da propia cooperativa e
das dos seus socios.

3.2. A modificacion da Lei 20/1990, de “Réxime Fiscal das Coopera-
tivas”, a través da disposicion derradeira terceira.

A disposicion derradeira terceira da Lei que nos ocupa modifica o apartado
primeiro, ¢ as letras a) y b) do apartado segundo, ambos do artigo 9 da Lei
20/1990 (“Cooperativas agrarias”, antes, “Cooperativas agroalimentarias”,
agora). En concreto, no momento de establecer os requisitos necesarios que
tefien que reunir as Cooperativas Agroalimentarias para considerarse especial-
mente protexidas, eliminase a referencia & condicion de persoas fisicas dos
titulares de explotacions agricolas, forestais, ganaderas ou mixtas, suprimin-
dose, asimesmo, o paragrafo segundo do referido apartado primeiro que facia
referencia a posibilidade de ser socios de outro tipo de entes (cooperativas
agrarias —agroalimentarias- e de explotacion comunitaria da terra protexidas,
sociedades agrarias de transformacién, entes publicos, sociedades en cuio
capital participen maioritariamente os entes publicos e comunidades de bens e
dereitos, integradas, exclusivamente, por persoas fisicas).

Ademais, esixese que as Cooperativas Agroalimentarias na realizacion
das stas actividades agrarias respeten os seguintes limites: a) Que as mate-
rias, productos ou servizos adquiridos, arrendados, elaborados, producidos,
realizados ou fabricados por calquer procedimento pola cooperativa, sexan
destinados exclusivamente as suas propias instalacions ou as explotaciéons dos
seus socios (no obstante, poderan ser cedidos a terceiros non socios sempre
que a sua cuantia, durante cada exercicio econdmico, non supere o cincuenta
por cento do total das operacidons de venta realizadas pola cooperativa); e b)
que non se conserven, tipifiquen, manipulen, transformen, transporten, distri-
buan ou comercialicen productos procedentes doutras explotacions, similais
aos das explotacions da Cooperativa ou dos seus socios, en cuantia superior,

durante cada exercicio econdémico, ao cincuenta por cento do importe obtido
polos productos propios.

4. OUTRAS DISPOSICIONS

Mencionada xa a existencia dunha disposicion transitoria Ginica, non pode
rematarse o comentario sen apuntar, alomenos esquematicamente, o contido
da disposicion adicional tnica ¢ o das disposicions derradeiras primeira,
cuarta e quinta.

Polo que fai a primeira, contempla a mesma que o Goberno presentara o
primeiro Plan Estatal de Integracion Asociativa no prazo de seis meses a con-
tar dende a entrada en vigor da Lei 13/2013. A disposicion derradeira primeira
alude ao titulo competencial a cuio amparo se dicta a norma, en concreto, ao
artigo 149, apartado primeiro, puntos 13%. e 14*. da Constitucion; a disposicion
derradeira cuarta establece unha prohibicion de incremento de gasto derivado
da aplicacion de Lei; e, xa para rematar, a disposicion derradeira quinta habi-
lita a0 Goberno a dictar cantas disposicions sexan precisas para o desenrolo e
aplicacion da Lei.



